Interpelación, sobre as supostas críticas da opinión pública galega aos orzamentos xerais do Estado para o ano 2007 e as medidas previstas para o cumprimento dos prazos acordados para as grandes infraestruturas viarias, portuarias, ferroviarias e do tren de alta velocidade

A señora PRESIDENTA: Moitas gracias, señora Da Silva.

Polo Grupo Parlamentario dos Socialistas de Galicia ten a palabra o señor Fernández Leizeaga.

O señor FERNÁNDEZ LEIZEAGA: Boas tardes, eu sinto decepcionar tamén ao portavoz do Partido Popular e ser, en fin, portavoz de economía do seu grupo, que le imos facer, pero en todo caso debo de felicitalo,  aquí nesta tribuna un debate parecido hai algo así como quince meses o do seu lider o señor Núñez Feijoo, hai que tomar isto seguramente coma un ascenso, home había quen me dicía nas bancadas do noso grupo, non, non é que seguramente o señor Núñez Feijoo non quere facer este ano esta interpelación nin sequera os portavoces de economía queren facer esta interpelación entón mandan a Alejandro, eu non creo que sexa así, supoño que serán outros os motivos.

En todo caso o que si non podo felicitalo é por dúas cuestións importantes que dalgunha forma foron aludidas, a primeira que non me parece  moi congruente esa presunta di vostede na interpelación presunta alarma de opinión pública presunta alarma do mes de novembro con que sexa hoxe mediado xa o mes de febreiro do ano seguinte cando os orzamentos xerais do Estado están como ben di vostede desde hai máis de corenta días funcionando perfectamente que se veña hoxe plantexar aquí que debemos desde o Parlamento de Galicia instar a Xunta para que consiga modificar esas cifras.

Home non parece a verdade moi sensato.

E en segundo lugar tampouco me parece moi razoable esa apelación, digamos a opinión pública que antes xa foi tratada e que sen dúbida un político francés seguramente próximo o seu ideario como Sacro ......diría que a democracia de opinión non é a das mellores formas de facer avanzar a democracia.

Por último durante cinco minutos tivo que explicarnos aquí por que facía esta interpelación, debe de ser que algún fundamento necesitaba darlle e que había algún problema.

 En todo caso para entrar de verdade no asunto de fondo ¿os orzamentos xerais do Estado do ano 2007 son ou non beneficiosos para Galicia? Pois claro que son beneficiosos para Galicia, en primeiro lugar están facilitando que a economía Española hoxe ben publicado en todos os foros este crecendo taxas do 4% sen dúbida isto é moi bo para Galicia entre outras cousas por que aproximadamente o 40% das nosas ventas exteriores van ao resto de España isto significa crecemento e emprego en Galicia pero poden dicirnos vostedes isto son moi indirectamente froito da acción do Goberno do Estado.

Ben pode ser pero é que ademais nos propios orzamentos se detecta a pouco que un os lea cunha certa neutralidade unha sensibilidade para as áreas da xeografía española con máis dificultades, con máis problemas e unha sensibilidade ademais e carácter sociable  de reorientación do modelo de crecemento que é o que necesita a nosa sociedade.

Tamén nas infraestruturas, e agora vamos entrar aí, tamén nas infraestruturas,  a economía crecía a taxa só lixeramente inferiores cando aínda gobernaba o Partido Popular pero sen embargo non había esa política sensible para a corrección dos desequilibrios territoriais no conxunto de España, non existía para nada esa política ¿que se está facendo agora? Pois agora o que se está facendo é apretar o acelerador en materia de infraestruturas e aproveitar os maiores ingresos que ten o Estado non só para reforzar a política social non só para reforzar a capacidade de gasto das facendas descentralizadas que beneficia sobre todo aquelas áreas como nós que temos menos capacidade para xerar recursos propios se non tamén para articular unha política de infraestruturas que nos permita crecer no futuro corrixindo o déficits anteriores.

Se dixo aquí, miren vostedes eu me pasei o traballo mínimo de facer un pequeno cadro que lles podo mostrar a todos que nós permite en temros por habitante comparar o que sucedía ata o ano 2004 e o que sucede a partir dese momento, vén vostedes que antes do 2004 Galicia estaba claramente por debaixo da media española e a partir do ano 2004.2005.2006 e 2007 en valores por habitante o investimento público rexionalizado está claramente por encima e ademais eses valores medrando.

En termos percápita, en termos relativos e percápita o cal quere dicir que pouco apouco estamos cubrindo o déficit que se xerou durante todos estes anos.

Isto é o que está facendo o novo goberno, o goberno de Zapatero, e hai que recoñecelo así estamos apretando o acelerador en materia de infraestruturas en Galicia, primeiro tema, segundo, estamos invertindo para que quede claro o dobre en termos absolutos do que invertían en Galicia o goberno Aznar, o dobre en termos absolutos, fíxese unha conta se collemos catro anos iso significa arriba ou abaixo 2500 millóns de euros, se temos en conta o que se está invertindo agora, son eses 2500 millóns de euros correspondente a unha única lexislatura o retraso que levan as infraestruturas, 2500 millóns de euros, señor Alejandro Gómez métase isto na cabeza.

En terceiro lugar ano 2007 que a interpelación, primeiro teño que dicirlle as súas cifras están completamente equivocadas non sei de onde as sacou non hai 800 millóns de euros de inversión pública rexionalizada hai 1756 como dixo o señor conselleiro, non 800, 1756 por iso cando vostede fala dun 90% se está referindo a cifras que non teñen ningún sentido, e voulle dicir por que, por que vostede colleu exclusivamente as cifras de investimento que protagoniza o Estado, non os seus organismos autónomos por exemplo Adic que ten a maioría de responsabilidades en materia de infraestruturas ferroviarias, pero  hai que sumalo todo e sumando todo non nós dá 800, nós da 1756 mías do dobre, lle faltan eses novecentos e pico.

A partir de aí toda a súa análise baseada na cifra máxica dos 800 millóns se vén abaixo, simplemente se vén abaixo.

E estaría ben recoñecelo. En todo caso como dixo o señor conselleiro iso significa o 8,2% do total, o 130% en termos per cápita e o 160% en termos de produto interior bruto, e ten sentido ademais facer estas dúas comparacións por que nun caso o PIB é o que reclama Cataluña no seu Estatuto e no outro caso a poboación é o que reclama Andalucía no seu Estatuto, pois resulta que nós gracias a acción do Goberno estamos conseguindo uns valores moi superiores a calquera destas dúas variables a pesar de que como ben dicía a señora Da Silva son as dúas comunidades que despois de Galicia saen mellor paradas neste ano 2007 polo tanto nin Andalucía nin Cataluña, Galicia, ¿que pasa? Que non pode vostede vir aquí a dicirnos que isto non é así, por que non se comparece coas cifras, pero non poden tampouco vostedes ir ao Congreso dos Deputados onde teñen un amplo grupo parlamentario e plantexar alí este debate por que non llo permitirían os seus correlixionarios, os seus deputados en Madrid, por iso teñen que traelo aquí desta outra maneira.

Fíxese vostede, outra cifra, sabe canto se vai a invertir este ano en infraestrutura de transporte, só de transporte  en Galicia, 1263 millóns de euros, 1263 millóns de euros, mire os orzamentos xerais do Estado.

Sabe qué significa isto que só en infraestrutura de transportes no ano 2007 é o dobre do que se invertía de media nos últimos catro anos do Goberno Aznar no conxunto dos investimentos públicos en Galicia,máis do dobre.

Pois esta é a realidade señor Gómez Alonso, 700 millóns en ferrocarril, por exemplo dos que 151 van para o eixo Atlántico, 439,3 a liña Santiago-Ourense e 53,8 Ourense-Lubián donde se van a encargar proxectos para varios dos tramos e o mesmo poderiamos dicir no porto exterior,  120 millóns de euros unhas autovías do Cantábrico e tamén é importante recoñecer que este ano por fin se pode empezar a traballar na autovía Santiago-Lugo.

Claro tivemos aquí un debate hai uns meses, vostede o protagonizou en relación coa execución orzamentaria, si, si, se orzamentan estas cifras pero despois non se executan.

Home hoxe a prensa recolle que o ano 2006 o nivel de execución foi do 98% pero se pode dicir, alí a ministra do fomento para nós Grupo Popular non ten moita credibilidade, pero podemos coller a fonte que vostede utilizou se o pan, se o pan noticia de prensa non hai moitos días, la obra pública crece en Galicia, a licitación aumentou un 10% en 2006 e se collemos a administración xeral do Estado, aumentou en máis de 500 millóns de euros, noticia do seu pan sobre o ano 2005, home resulta que a administración xeral do estado está no entorno dos 1500 millóns de euros no ano 2006, 1500 millóns de euros no ano 2006 en licitación, datos do pan, parece que aí temos algunha dificultade, por exemplo na provincia de Pontevedra pois se pasa de 2000 millóns a 603 parece un incremento bastante substancial, en licitación non en orzamento.

Por último voume aforrar todas as cuestións en relación coas obras que xa fixo o conselleiro simplemente facerlle unha suxerencia, o final isto seguramente dará lugar a unha moción pois eu pídolle permítame pedirlle na súa moción contemple as seguintes suxerencias, debemos se vostedes están convencidos de que os orzamentos xerais do Estado son hoxe tan negativos e os da época Aznar tan positivos debían solicitarnos o seguinte voten vostedes a favor, debían de dicirnos para que instemos ao Parlamento a Xunta de Galicia a que nós orzamentos xerais do Estado do 2008 e seguintes se manteña a porcentaxe do Goberno Aznar de inversión pública rexinalizada en Galicia do goberno Aznar, propóñanos iso, unha segunda proposta, propóñanos vostedes que recuperemos a posición do goberno Fraga incluída Corina Porro que era conselleira en relación coa variante de Cerdedo para a chegada do ave a Vigo, propóñanos iso, señor Alejandro, propóñanos tamén que manteñamos nas grandes obras en Galicia os ritmos de execución que tivo o goberno Aznar durante os últimos catro anos, propóñanos tamén, bueno e teño que recordarlle que supoño que xa o esquecerían que como resultado desa brillante xestión que fixo o goberno Aznar e o ministro de obras públicas na altura o último Goberno Fraga lle concedeu a medalla a Galicia ao señor Álvarez Cascos, por tanto estarán tamén en condicións de adoptar esta suxerencia.

Pídanos todos isto por que entón si que van ter vostedes un grave problema en relación coa opinión pública galega e desde logo tería a garantía de que nós non iamos apoiar esa proposta, por que seguimos apoiando a política do actual goberno que é moito máis ambiciosa, máis sensata, máis responsable e que consigue executar as obras públicas que necesita Galicia a un ritmo moi superior.

Mais nada e moitas gracias.

